
ТИІМДІ МИНЕРАЛДЫ ТЫҢАЙТҚЫШТЫ СЕБУ АППАРАТЫН
ЖЕТІЛДІРУ ЖОЛДАРЫ

Сулейменова А.Е.
Топырақтың құнарлылығы мен ауылшаруашылық өнімдерінің түсімін

арттыру үшін минералдық тыңайтқыштарды тұрақты енгізіп отыру қажет.
Республиканыңжеререкшелігінебайланысты, еңтиімдіжолы,  3-5 см
төмененгізу. Бұл технологияны пайдаланудың қиындығы–себу
аппараттарының жетілдірілмегендігі болып табылады.

Агротехникалық талаптар бойынша тыңайтқыштың біркелкісіз себілуі
15%, түйіршіктердің өлшемдері 5 мм, ал 1 мм – денкіші түйіршіктер 5%
деңгейінен аспаулары қажет.

Шаруашылық жағдайларында минералды тыңайтқыштарды сақтау
қажетті талаптарға сәйкес емес. Олардың ылғалдылығы белгіленген шектен
асып кетеді. Осы жағдайдан кейін тыңайтқыштар пластикалық иленген
қалыпта, ал кейбіреуі әртүрлі мөлшердегі түйірлерге айналады, яғни
агротехникалық талаптардан ауытқиды.

Жоғарыда айтылғандарға байланысты ылғалды тыңайтқыштарды
себетін себу аппаратарының жаңа түрлерін іздестіруге арналған жұмысты
жүргізу аса маңызды бағыт.

Минералды тыңайтқыштардың ерекше бір қасиеті,  олардың ылғал
таратқыштығы. Соның нәтижесінде белгілі, сериялық себу аппараттарының
жұмыс істеу қабілеті күрт  төмендейді. Себебі, тыңайтқыштың жабысуынан
себу шарғылары тұтас барабанға айналады, немесе ылғалды тыңайтқыштар
тас-түйіршек теліп себу терезелерінен өтпей қалады [1].

Іс-жүзінде, әртүрлі мөлшердегі түйірлер тыңайтқыш жәшігінің себу
терезесінің алдына жиналып, тыңайтқыштың мөлшерлегі шоргандары
біркелкі түсуіне кедергі жасайды. Ылғалды тыңайтқыштар қазіргі кезде
қолданылып жүрген штифтті шарғыларға жабысып,  себу процесін тоқтатуға
әкеліп соқтырады. Себу жүйесіндегі осы қиындықты шешу мақсатында,
минералды тыңайтқыштардың әртүрлі түйірлерін бұзу және олардың сепкіш
органдарына жабыспауын қамтамасыз ететін  С. Сейфуллин атындағы Қазақ
агротехникалық университетінде тиімді минералды себу аппараты
құрастырылады.

Тыңайтқыш жәшігінің, себу терезесі алдында, айналу білігіне,
штифттішарғыорнатылған. Шарғының жасауышы бойына, серіппелі
материалдан жасалған таза лағыш орналасады. Ол бір жақ шетімен дискіге
бекітілген, ал екінші жағы бос, радиалдық бағытта иілу қозғалысын
жасайалады [2].

Қорапқа эксцентрик бекітілген. Айналу кезінде тазалағыш шарғының
бетімен бірге қозғалып, эксцентрик тұсын акелгенде иіледі. Эксцентриктің
қисықтығы, тазалағыш тыңайтқышты қамту аймағында шарғының бетімен



бірге қозғалып, ал түсіру аймағында, шарғының бетінен радиалдық бағытта
көтерілетін етіп жасалған. Тыңайтқышты түсіру аумағынан кейін
тазалағыштар өз орнына, яғни шарғының бетіне қайра жабысады.

Алдында айтылғандай, ылғалды тыңайтқыштар себу шарғысының
штифттері арасына жабысады. Нәтижесінде  олар цилиндрлік ролике
айналады. Біз қарастырып отырған қондырғыда, тазалағыштың иілу
қозғалысының арқасында штифттердің арасына жабысқан ылғалды
тыңайтқыштардың тұтастығы бұзылып, олар шарғының бетінен түсіп
отырады [3]. Нәтижесінде себу тоқтамайды және қондырғы тұрақты жұмыс
істейді.

Зертханалық тәжірбиелерде тиімді минералды тыңайтқыш себу
аппаратының штифтті шарғыларының айналу жиілігі СК тахометрімен,
уақыты секундомермен және тыңайтқыш салмағы  ВЛК-500 таразысымен
өлшенді. Орындалған эксперименттер барысында түйіршіктелген
суперфосфат тыңайтқышының ылғалдылығы 4%-дан 24%-ға, айналу жиілігі
10 айн/мин-тан 50 айн/мин -қа дейін өзгертілді. Аппараттардың жұмыс
сапасы сериялы штифттік шарғылы себу аппаратымен салыстырылды. 1-
суретте түйіршіктелген суперфосфат тыңайтқышының ылғалдылығына
байланысты себу мөлшері келтірілген.

1-сурет - Түйіршіктелген суперфосфат тыңайтқышының
ылғалдылығына байланысты себу мөлшері

1-суреттен түйіршіктелген суперфосфат тыңайтқышының
ылғалдылығына байланысты аппараттар арасындағы себу бір келкісіздігі



анықталды. Тыңайтқыштың ылғалдылығы 10-12%-ға жеткенде сериялы
штифттік шарғылы себу аппаратының себу бір келкісіздігі 20-30%- дан асып
кетеді және себу процесі тоқтайды.

Тиімді минералды себу аппаратының себу тұрақсыздығы
тыңайтқыштың ылғалдылығы 4%-дан 20%-ға өзгергенде белгіленген
агротехникалық талаптардан ауытқымайды және тұрақты жұмыс атқарады.
Осы нәтижелерді қорыта келе тиімді минералды себу аппаратын СЗС-2,0
сепкішіне орнатуға ұсынылады. Қорыта айтқанда, ұсынылған себушілерді
қолдана отырып, ылғалдылығы 2,5-4 есе жоғары тыңайтқыштарды, тұрақты
және біркелкі себуге болады. Аталған ғылыми жұмыс С.Сейфуллин
атындағы Қазақ агротехникалық университеті «Техникалық механика»
кафедрасында 0112 РК 02803 Солтүстік Қазақстан аймағындағы аграрлық
техника және технологияларды жетілдіру» ҒЗЖ жоспары негізінде 2013-
2015 жж. аралығында орындалуда.

